
 Карылар күнүнө карата: улуу муунга  камкордукта
 Кыргыз Республикасынын Мамлекеттик чек ара кызматынын  ЖМК жана коомчулук менен байланыш бөлүмүнүн билдирүүсү боюнча Кыргыз Республикасынын Мамлекеттик чек ара кызматынын  аскер бөлүктөрүндө Карылар күнүнө арналган  иш чаралар өткөрүлүүдө.

КР МЧК Жалал-Абад облусу боюнча башкармалыгы  биринчилерден болуп  эстафетаны  кабыл алышып, 1-октябрь күнү Шамалды-Сай  районунун  карыларын  майрамы менен куттукташты. 
“Бул аталар жана апалар   карылыгына байланыштуу  эч жерге чыга алышпайт, ошондуктан биз  аларга өзүбүз келип, базарлык алып келип жана  чарбачылык жумуштарына  жардам бердик. Карыларга  камкордук көрүү- биздин милдетибиз”.- дейт  КР МЧК Жалал-Абад облусу боюнча башкармалыгынын башчысынын орун басары  Умут Кадыров.
Карыларга сый-урмат көрсөтүү иш чаралары чек ара бөлүктөрү жайгашкан бардык айыл, район, облустарда өтүүдө.

Тамаш-аш  салынган баштыктарды тапшыруу жана чарбалык жумуштарга жардам берүүдөн сырткары КР МЧК медицина кызматкерлери  кары адамдарга кароо жүргүзүшүп, медициналык жардам көрсөтүшүп, дары дармектер менен камсыз кылууда. 
Кыргыз Республикасынын Мамлекеттик чек ара кызматынын  ыр-бий ансамбли  1-октябрда Карылар үйүндө болушуп, анын жашоочуларын  майрамы менен куттукташып,  алар үчүн  майрамдык концерт тартуулашты. 
Кыргызстандын Мамлекеттик чек ара кызматы  ар дайым карыларга жана мүмкүнчүлүгү чектелген адамдарга колдоо көрсөтүп келишет. Өлкөбүздүн  ар бир регионунда чек арачылар карылар үчүн  акысыз медициналык  кеңештерди уюштуруп,  интернаттардын тарбиялануучулары үчүн кийим-кечек чогултуп жеткирип беришүүдө.

